ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

460. fundur byggðarráðs Húnaþings vestra haldinn mánudaginn 23. október 2006 kl. 10:00 á skrifstofu sveitarstjóra.

Dagskrá:

1. Viðræður við forstöðumann tæknideildar.

2. Bréf SSNV.

3. Bréf Regínu Þórarinsdóttur.

4. Bréf Heilbrigðis- og tryggingamálaráðuneytisins.

5. Ársskýrsla og ársreikningur Byggðasafns Húnvetninga og Strandamanna 2005 og rekstraráætlun 2007.

Afgreiðslur:

1. Byggðarráð samþykkir að fresta viðræðum við forstöðumann tæknideildar til næsta fundar.
2. Til kynningar lagt fram bréf SSNV en þar er sveitarstjórnum á Norðurlandi vestra gefinn kostur á því að eiga viðræður við alþingismenn kjördæmisins. Fundurinn er í dag 23. október kl. 13:00-15 Sveitarstjóri og oddviti sæki fundinn.

3. Fram lagt bréf Regínu Þórarinsdóttur. Í bréfinu eru gerðar athugasemdir við umhirðu opinna svæða á Laugarbakka og veittar ábendingar um úrbætur. Byggðarráð þakkar bréfritara og samþykkir að vísa bréfinu til skoðunar tæknideildar.
4. Bréf Heilbrigðis- og tryggingamálaráðuneytisins lagt fram. Kynnt er tilraunaverkefni ráðuneytisins, Lýðheilsustöðvar og Ólympíusambands Íslands um “Hreyfingu fyrir alla”. Óskað er eftir umsóknum frá áhugasömum sveitarfélögum og/eða íþróttafélögum. Stefnt er að því að tvö sveitarfélög á landinu verði valin til að taka þátt í verkefninu. Byggðarráð samþykkir að vísa bréfinu til umsagnar menningar og tómstundaráðs. Menningar- og tómstundaráð kanni m.a. hvort USVH eða einstök félög innan þess hafi áhuga á því að senda umsókn um þátttöku í tilraunaverkefninu.
5. Fram lögð ársskýrsla og ársreikningur Byggðasafns Húnvetninga og Strandamanna fyrir árið 2005 ásamt rekstraráætlun fyrir árið 2007. Byggðarráð samþykkir að vísa rekstraráætluninni til afgreiðslu fjárhagsáætlunar ársins 2007.
Samþykkt að taka á dagskrá.

6. Oddviti kynnti tillögu nefndar sem fer yfir rekstur áhaldahúss og tæknideildar um að staða umhverfis- og garðyrkjustjóra verði auglýst laus til umsóknar. Byggðarráð samþykkir að fela sveitarstjóra að auglýsa umrædda stöðu lausa til umsóknar.
7. Heimir Ágústsson fjallaði um viðhald tengivega í sýslunni sem hann taldi víða mjög ábótavant. Lagði hann til að aflað væri upplýsinga frá Vegagerðinni um umferðarþunga á tengivegum og fyrirhugað viðhald þeirra og var það samþykkt.
Fundargerð upplesin og samþykkt.



Fundi slitið kl. 11:10

Heimir Ágústsson(sign.),




Skúli Þórðarson(sign.).

Rakel Runólfsdóttir(sign.),


Elín R. Líndal(sign.).

Áheyrnarfulltrúi:

Oddur Sigurðarson(sign.).

